
Á Á mantrapuṣpam Á Á
yō॑’pāṃ puṣpa॒ṃ vēda॑ Á
puṣpa॑vān pra॒jāvān paśu॒mān bha॑vati Á
ca॒ndramā॒ vā a॒pāṃ puṣpam Á
puṣpa॑vān pra॒jāvān paśu॒mān bha॑vati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
a॒gnirvā a॒pāmā॒yata॑nam Á
ā॒yata॑navān bhavati Á
yō’gnērā॒yata॑na॒ṃ vēda॑ Á
ā॒yata॑navān bhavati Á
āpō॒ vā a॒gnērā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á

mantrapuṣpam

vā॒yurvā a॒pāmā॒yata॑nam Á
ā॒yata॑navān bhavati Á
yō vā॒yōrā॒yata॑na॒ṃ vēda॑ Á
ā॒yata॑navān bhavati Á
āpō॒ vai vā॒yōrā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
a॒sau vai tapa॑nna॒pāmā॒yata॑nam Á
ā॒yata॑navān bhavati Á
yō॑’muṣya॒ tapa॑ta ā॒yata॑na॒ṃ vēda॑ Á
ā॒yata॑navān bhavati Á
āpō॒ vā a॒muṣya॒ tapa॑ta ā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
ca॒ndramā॒ vā a॒pāmā॒yata॑nam Á
ā॒yata॑navān bhavati Á

yaśca॒ndrama॑sa ā॒yata॑na॒ṃ vēda॑ Á
ā॒yata॑navān bhavati Á
āpō॒ vai ca॒ndrama॑sa ā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
nakṣa॑trāṇi॒ vā a॒pāmā॒yata॑nam Á
ā॒yata॑navān bhavati Á
yō nakṣa॑trāṇāmā॒yata॑na॒ṃ vēda॑ Á
ā॒yata॑navān bhavati Á
āpō॒ vai nakṣa॑trāṇāmā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
pa॒rjanyō॒ vā a॒pāmā॒yata॑nam Á
ā॒yata॑navān bhavati Á
yaḥ pa॒rjanya॑syā॒yata॑na॒ṃ vēda॑ Á
ā॒yata॑navān bhavati Á

www.prapatti.com 3 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi



mantrapuṣpam

āpō॒ vai pa॒rjanya॑syā॒’’yata॑nam Á
ā॒yata॑navān bhavati Á
ya ē॒vaṃ vēda॑ Á
yō॑’pāmā॒yata॑na॒ṃ vēda॑ Á
ā॒yata॑navān bhavati Á Á
sa॒ṃva॒tsa॒rō vā a॒pāmā॒yata॑nam Á
ā॒yata॑navān bhavati Á
yassa॑ṃvatsa॒rasyā॒yata॑na॒ṃ vēda॑ Á
ā॒yata॑navān bhavati Á
āpō॒ vai sa॑ṃvatsa॒rasyā॒yata॑nam Á
ā॒yata॑navān bhavati Á
ya ē॒vaṃ vēda॑ Á
yō’psu nāva॒ṃ prati॑ṣṭhitā॒ṃ vēda॑ Á
pratyē॒va ti॑ṣṭhati Á Á
ōṃ rā॒jā॒dhi॒rā॒jāya॑ prasahyasā॒hinē Á
namō॑ va॒yaṃ vaiśrava॒ṇāya॑ kurmahē Á
sa mē॒ kāmā॒nkāma॒kāmā॑ya॒ mahyam Á
kā॒mē॒śva॒rō vaiśrava॒ṇō da॑dātu Á
ku॒bē॒rāya॑ vaiśrava॒ṇāya॑ Á
ma॒hā॒rā॒jāya॒ nama॑ḥ Á Á

ōṃ śānti॒ḥ śānti॒ḥ śānti॑ḥ Á Á
Á Á iti mantrapuṣpaṃ samāptam Á Á

